
Uné vdekjes i qeshé fare prané

Uné vdekjes i geshé fare prané,
Me vdekjen u pashé sy mé sy.

Mos mé pyesni si ge,

Mos ma kérkoni portretin e saj!
Vetém kaq mund t’ju them:

ish e tmerrshme.

Dhe asgjé romantike nuk kish.

Oh, jeté! E dashura ime qé kurré s do té plakesh.

Pér naté do té fle me ty,

ti pér méngjes té mé lindésh femijé.

Fémijé, shumé fémijé, t’i mbledh né mbrémje rreth vetes,
t’u tregoj si e dogjén trojanét kalin e drunjté té grekéve
pa e léné t'u shkelé né gytet,

si dha shpirt Odiseja mes klithmash déshpérimi e vaji
mé keq se Akili

kur ia vrané dinakériné;

T’u tregoj se ¢ festé té madhe béné

edhe peshqit né ujé,

dhité e egra lart né mal

kur mé pané mua si me té shténén e paré

e godita né zemér, pa pikén e frymés e lashé
burokraciné.



Oh, jeté! E dashura ime qé kurré s do té plakesh.

Pér naté do té fle me ty,

ti méngjes pér méngjes t¢ mé lindésh fémijé,

fémijé qé ta kthejné pér ngrohje shtépish

energjiné e atomit,

fémijé qé t’i shndérrojné né muze pér mesjetén burgjet,
dhe té zbulojné vaksinén e SIDA-s.

Uné me vdekjen u pashé sy mé sy.

Qe e tmerrshme.

Aq e tmerrshme ish, sa kur shpétova prej saj,

m’u duk tepér e shkurtér jeta.

Dhe, mé té rrezikshme nga ¢ ’'mé ishin dukur mé paré,
gjithé demagogjité, kultet e mitet e shpikura,

qé jetén, ashtu té shkurtér si¢ éshté, e béjné té rrejshme.



Quhem Bardhyl Huta. Shkurtimisht mé kané thirrur
gjithmoné Luli. Jam 1 biri 1 Omer Hutés. Emri 1 babait tim
nuk éshté fare 1 njohur. Madje, ai ka béré gjithcka pér té
géndruar sa mé larg vémendjes sé€ té tjeréve. Ai nuk donte
té binte n€ sy as pér mir€ e as pér keq. Kam pérshtypjen
se gjith€ jetén ai burré ka éndérruar té ishte 1 padukshém.
Mé sé€ paku t€ ishte njé hije. Né€ njéfaré ményre késaj ia
kishte arritur. T€ rrallét g€ e mbajné ende mend jashté
derés s€ shtépis€, domethéné né ndérmarrjen ku punonte
si magazinier 1 veglave t€ punés - tjetérkund nuk shkelte
ai kurré - do ta pércaktonin lehtésisht si hije. Hynte e dilte
si hije. Pérshéndeste kryesisht me njé tundje té€ kokés dhe
do t€ duhej nj€ arsye e pashmangshme gé€ ai t€ hapte gojén
pér té nxjerré njé z&€ t€ shuar, a thua se né fyt kishte njé
pengesé pér té shqiptuar zanoret. Uné po guxoj ta pérmend
me kété rast me emrin e tij, duke e nxjerré késhtu dashje pa
dashje nga anonimati, vetém pse €shté 1 domosdoshém pér
shtjellimin e historis€. Pérfitoj sigurisht edhe ngaqé ai nuk
éshté mé midis nesh. Nuk mé ndalon dot.

I njohur, do té thosha shumé 1 njohur, sidomos ndér té
moshuarit né krahinén e origjinés s€ familjes time, éshté emri
1 gjyshit tim Oso Huta. Tek ai lidhet nyja e par€ e rréfimit.



Pér Oso Hutén njerézit, por edhe shumé shkrime lidhur
me historin€ lokale, thoné se kishte gqené trim koké&krisur,
gjé q¢€ babait tim, me sa kam paré uné, nuk i ngjallte kurré
ndonjé krenari. Pérkundrazi. Lavdérimet pér Oso Hutén,
sidomos kur kéto lavdérime ishin t€ bujshme, i shkaktonin
atij njé lloj tronditjeje t&€ pakuptueshme jo vetém pér mua
qé isha 1 vogél. Ndérkohé qé té tjerét nuk kishin turp edhe
té shpiknin nga hi¢i lavdira familjare, heroizma kundér
pushtuesve té€ huaj apo edhe kundér regjimit t& pérmbysur
mbretéror. Né kushtet ku té gjithé ishin zhveshur nga
cdolloj pasurie materiale, njé lavdi e till€ kishte vlerén e
njé trashégimie t€ pagmueshme, ardhur nga té parét e
familjes pér t€ pérmirésuar konkretisht jetesén e brezave
té komunizmit. Medaljet e shndritshme shogéroheshin me
pensione t€ ¢muara ushqimore, me vende t€ rehatshme
pune, me t€ drejta studimi né shkollat mé t€ mira pér fémijét.
Babai im nuk donte t’ia dinte pér kété trashégimi, qé 1 vinte
natyrshém si pinjoll i drejtpérdrejté dhe i vetém i heroit.
Uné nuk pajtohesha me sjelljen e tij.

Kur u rrita sa pér té€ fituar pak té drejtén e fjalés pérpara
tij, ia shpreha disa heré ¢uditjen, madje edhe mospajtimin
tim pér kété sjellje. Mblidh mendjen! mé qortonte babai
pa mé dhén€ ndonjé shpjegim t& vérteté. Kush ngjitet lart,
éshté 1 taksur té rrézohet me koké poshté. Nuk ka rrugé pér
zbritje t€ buté nga lart-poshté. Koka térheq drejt greminés.
Pérgjigje té tilla vetém e shtonin mjegullén né kokén time.
Al kishte gjetur megjithaté ményrén pér t€ mé mésuar qé
krenarin€ ta vlerésoj si vecanérisht t&€ rrezikshme. Ajo té
con né burg. Babai im kishte njé friké instinktive nga burgu.
Pérhitja e burgut ka rénduar vazhdimisht mbi familjen time

si njé ankth 1 verbér, 1 papérligjur, sidomos pér mua, q¢€ isha
lindur dhe po rritesha né€ njé mjedis shogéror, ku mburrja
me t€ shkuarén ishte n€ morfologjiné e gjuhés zyrtare. Si
bir i Omerit, mua do t€ mé pélgente ta kapérceja babain pér
t’u paragqitur si pasardhési i drejtpérdrejté dhe 1 vetém 1 Oso
Hutés.

Babai as nuk e dorézonte e as nuk e ngrinte lart kété
trashégimi. Pér mé tepér, ai as nuk na jepte ndonjé shpjegim.
Vetém na porosiste nénén dhe mua ¢do méngjes, para se
té€ dilnim nga shtépia, t€ ruheshim. Po shkuat né burg, uné
s’vij t’ju takoj, na kércénonte ¢do heré. Dhe ishte mé serioz
se kurré. As qé dua ta di se jeni a s’jeni mé gjallé. Por nuk e
kam dégjuar kurré t€ na sqaronte nga mund té na vinte njé
kércénim 1 till€ dhe as ¢faré masash té posagme mbrojtése
duhej t€ merrnim kundér tij. Kur arrita njéfaré moshe, mé
ka gélluar sidoqofté ta pyes se pérse gjithé kjo friké nga
burgu. Uné kaq po them, pérgjigjej ai preré. “Mos ia ndill
djalit ténd t€ vetém t€ keqen!” i lutej néna.

Njé paracaktim fatal, do té thosha, mé bashkoi me Lindén.
Jo se jam 1 pakénaqur me zgjedhjen e asaj, q€ do té ishte
femra e jetés time. Sikur njéqind heré t€ martohesha, ajo do
té ishte gjithnjé gruaja ime. E kam fjalén se njé pércaktim
fatal mé shtyu pikérisht drejt njé vajze, historia familjare
e s€ cilés kishte gjithashtu burgun né thellési, krejt si njé
pllaké tektonike pér té léshuar pa paralajmérim térmete.
Babai im nuk jetonte tashmé. Ai do t’i kishte béré té gjitha
pérpjekjet pér té hyré midis nesh, e dija. Mungesa e tij ishte,
pér shumé arsye, njé lehtési pér mua. Uné sigurisht qé nuk
do té kisha lejuar ta pengonte lidhjen time me Lindén, gjé
qé, merret me mend, do ta kishte 1énduar réndé€ né sedér.

Por goditjen e vértet€ dhe mé shkatérrimtare, ai do e kishte
marré mé voné pér shkak té rrjedhés ku hyri jeta ime. Ai do
ta quante doemos veten fajtor pse nuk arriti ta parandalonte
katastrofén.

Nga prindérit e Lindés uné kam njohur vetém nénén
- edhe Linda e kishte humbur babain prej vitesh. Néna e
saj quhej Selvi dhe &éshté fémija i vetém 1 Hyqmet Hidit,
gjithé jetén gardian burgu. Tek ai gardian lidhet nyja e dyté
e rréfimit.

Dénimi im tregoi sa t&€ kota kishin gené pérpjekjet e
stérmundimshme edhe né familjen time, edhe né até té
Lindés pér t€ ndértuar pér ne, f€mijét e tyre, njé jeté pa
lidhje me t€ shkuarén. Prindérit e mi dhe prindérit e Lindés
nuk kishin pasur nevojé té€ njiheshin me njéri-tjetrin e té
merreshin vesh pér té pasur njé déshiré t€ pérbashkét: ta
mbulonin njéheré e pérgjithmoné té shkuarén me pluhurin
e harres€s. Dénimi im nuk ¢uditi asnjeri. Tek uné lidhet
késhtu nyja e treté e rréfimit. Hutajt e kané né gjak burgun,
u tha ndér té€ njohurit e vjetér t€ familjes. Dhe u pértériné
né€ njé ményré misterioze kujtimet pér gjyshin tim. Ndryshe
ndodhi me Lindén. Asaj i qané hallin t€ gjithé. T€ zezat gra!
- u tha me t€ péshpéritur. Si e €ma, si e bija! Te burgu si te
shpella e djallit e paskan pasur fatin t€ mbérthyer.

LIBRI I PARE






Jo thjesht pér lehtési rréfimi, sidomos pse nuk kam ndier
ndonjé dashuri t€ madhe, né vazhdim, babain tim do ta
thérras né emér, krejt si nj€ t€ huaj: Omer Huta. Si¢ edhe
uné veté, duke z€né€ vend si personazh 1 prozés sime, do t&
jem thjesht Bardhyli, djali 1 Omer Hutés, Linda do té jeté
gruaja e tij, Selvia do té jeté néna e Lindés, por edhe e bija
e Hygmet Hidit dhe Sanies.

Bardhyl Huta, ose si¢ e thérrasin shkurtimisht t€ njohurit,
Luli, e kishte rreptésisht t& ndaluar nga 1 ati, domethéné nga
Omer Huta, t€ fliste e t&€ mendonte pér burgun. Madje, nuk
1 lejohej as t& dégjonte kur flisnin té tjerét. Jo se duhej té
higej sikur nuk dégjonte. Ai duhej té€ largohej haptas nga
ata g€ flisnin pér burgun, n€ shenjé mospajtimi me ta. S’ka
¢’t€ duhet ty, 1 pérsériste pér t€ njéqindtén heré Omer Huta.
Dhe népér sy 1 farfuriste njé tmerr 1 largét, misterioz. Né
qofté se nuk largohej dot nga njé€ bisedé e tillé pér njé arsye
q€ nuk varej prej tij, ai duhej t€ mbyllte veshét n€ kuptimin
e miréfillté t€ fjalés. T€ zinte veshét me duar. Do besuar se
Omer Huta nuk ka pasur kurré droje se 1 biri do té pérzihe;j
né€ ndonjé krim si vjedhja apo vrasja. Halli 1 tij 1 vetém
ishte politika. Me t€ Luli duhej t’1 kishte punét t€ ndara.
Shteti duhej ta njihte Bardhyl Hutén vetém si njé rrogétar té

bindur, qé kryente me pérpikéri té gjitha detyrimet, pa béré
kurré pyetje. Bardhyl Huta - Luli - kishte lindur vetém pér
té dhéné pérgjigje, t€ cilat do té fillonin detyrimisht me “Né
zbatim t€ ligjit...”. Pyetjet u takonin atyre q€ ky népunés
kishte mbi koké.

Vong, pas vdekjes sé tij, Luli ka zbuluar se ky rregull sa
1 cuditshém, aq edhe i rrepté qé€ sundonte né familjen Huta,
shpjegohej me njé tronditje t& thell¢ e t€ pandreqshme qé
Omer Huta kishte pésuar kur kishte gené dymbédhjeté vjec.

Né até moshé ai ishte takuar pér heré té paré e t€ vetme
me babain e vet.

Thashé se Omer Huta ishte djali i vet€ém 1 Oso Hutés.
Deri atéheré, pér Omer Hutén babai kishte qené vetém
njé éndérr ngazélluese, i cili 1 shfaqej pér naté né gjumé,
por 1 shfaqej edhe ditén ose mbrémjeve. Sa heré gjendej
vetém. Né éndrrén e Omer Hutés, babai ishte burri mé i
fuqishém né€ bote. I pakrahasueshém me burrat qé ai shihte
pérdité rrugéve té fshatit. Oso Huta mund té luftonte veg
me njé shpaté sa t€ Skénderbeut dhe 1 bénte ball€ lehtésisht
nj€ turme armiqsh. Ai i1 hidhte hapat jo si t€ gjithé njerézit,
rrugés s€ ngushté t€ fshatit. Rrugés q€ dredhonte anés sé
arave t€ vogla e t€ varfra t€ malésoréve, buzé pérroit té
Tokés s€¢ Mbytur e humbte tutje, népér pyllin e pafund té
géshtenjave. Oso Huta kapércente majé mé majé maleve
dhe toka dridhej, e gielli bubullonte sa heré ai mbéshteste
kémbén. Ai nuk ishte nga ata q€ lodhen njé oré me sépaté
pér té preré njé lis e pér ta copétuar, qé té€ b&jné njé barré dru
pér zjarrin né vatér. Ai lisat 1 zinte pér trungu me té dy duart
dhe i shkulte me gjithé rrénjé, si¢ shkulte Omeri njé luledele
té porsambiré. Pastaj i thyente copé-copé pér oxhakun, si¢

thyente Omeri shkarpat e holla mbrémjeve, kur i lutej néna
té shtonte zjarrin pér t€ zier mé shpejt vorba e groshéve té
darkés. Vetém fytyrén e babait t€ tij Omer Huta nuk ishte
né gjendje ta pérfytyronte sado qé pérpiqej. Ai kishte njé
pengesé té pakapércyeshme: kérkonte instinktivisht mbi até
fytyré ballin, harkun e vetullave, ngjyrén e syve, kurrizin
e hund€s, rrumbullakésiné e mjekrés, q€ kishte ai veté né
fytyrén e tij. Kérkonte ngjashmérin€ e natyrshme té atit
me birin, por qé nuk e gjente né€ fytyrén e vet e cila, ende
tepér féminore, ishte shumé e zakonshme, domethéné, e
papérshtatshme pér njé kreshnik si¢ ishte Oso Huta.

I mbushur me éndrrén pér babain, Omeri 1 vogél kishte
pasur njé€ harresé té pashpjegueshme pér ta pyetur nénén
se ku jetonte ai, ku flinte, ku hante, dhe pse nuk mblidhej
mbrémjeve né sht€pi me t€ vetét si t€ gjith€ burrat e fshatit.
Omer Huta ishte mésuar me praniné krejt ndryshe té
babait t€ vet né jetén e tij dhe nuk e mendonte dot, madje
as nuk donte ta mendonte ¢faré do t€ ndodhte sikur babai
té mishérohej befas né njé burré me trup, me koké, me dy
kémbé, i cili té ulej ndané zjarrit duke sharé népér dhémbé
ngricat e ardhura para kohe né vjeshté apo shirat e zgjatura
qé€ pengonin t€ mbjellat né pranveré. Apo t’i jepte porosi té
tilla té birit, si pér shembull, t€ lante duart para ngrénies.

Mg kryesorja pér Omer Hutén ishte bindja e thell€¢ se
xhandarét kapardiseshin ashtu rrugéve té fshatit vetém
pse aty rrotull mungonte Oso Huta. Dy xhandarét, té cilét
dukeshin heré pas here né sheshin para xhamisé€, veshur
njésoj si né dimér dhe né veré, me kostume né ngjyrén e
halave t€ pishave, me kapelat e rrasura n€ koké deri né rrézé
té veshéve dhe me ¢izme I€kure, ishin t€ vetmit t&€ huaj, qé

Omer Huta shihte né fshatin e tyre té largét, midis maleve.
Ai nuk i donte. Jo pse ishin té€ huaj. Omer Huta kishte véné
re nénén si mérmériste me vete mallkime sa heré hapej fjala
se né fshat kishin ardhur xhandarét.

Omer Huta i1 kishte mbushur dhjeté vjet kur nisi té
ndiente njé kureshtje ndryshe, té cilén né fillim nuk deshi as
ta pranonte. Ishte njé kureshtje e pérmbledhur te pyetja se
ku ishte babai i tij, né ¢’boté merrte frymé, ushqehe;j, flinte.
Pérgjigjja pérmbante rrezikun e pérzénies sé Oso Hutés nga
éndrrat madhéshtore té t€ birit, pér ta zbritur né toké, ku do
té béhej sadopak i ngjashém me baballarét e fémijéve té
tjeré té fshatit. Ishte kjo parandjen;jé si shprehése e njé frike
instinktive pér humbjen e njé epérsie mbi moshatarét e tij,
qé e pengonte Omer Hutén t€ pranonte kureshtjen né fjalé.
Njéherésh, atij po i ndodhte megjithaté edhe dicka tjetér:
gjithnjé e mé shpesh ndihej né njéfaré sikleti kur shokét e
tij flisnin pér etérit e tyre. Ai nuk donte té€ shpaloste para
tyre éndérrimet e tij dhe gjé tjetér nuk kishte pér té treguar.

Do té vinte njé dité, kur pyetja do t&€ shpérthente
medoemos.

- Po uné, pse s’kam babé? - Pyetja i drejtohej, kuptohet,
nénés. Pyetja pérmbante nj€ dyshim, té cilin ai nuk e kishte.
Omer Huta e kishte dégjuar z€rin e vet, 1 z€né né befasi, si
té zbulonte njé& hajdut me dorén né té fshehtat e mendimeve
té veta. Por nuk kishte mé térheqje.

- Ke, more bir, ke babé ti, si jo? Ke, madje, babén mé
té mir€ n€ bot€. - Néna ishte zéné€ pér veten e saj né befasi.
Asaj 1 shpérthyen lotét.

Omer Hutés nuk 1 mjaftonte njé pérgjigje e tillé. Por ai
nuk do té nxirrte mé ndonjé pyetje tjetér nga goja. Néna

duhej ta kuptonte se kishte ardhur koha pér t’i théné té birit
té vértetén. A1 mésoi késhtu se babai i tij ishte n€ burg.

- N€ burg?! C’&shté burgu? - Ishte njé fjalé, g€ Omer
Huta e dégjonte pér heré té paré.

Néna 1 lémoi kokén e gethur shkurt. Dhe psherétiu pa
nxjerré z€.

Omer Huta kuptoi se néna nuk e kishte t€ lehté shpjegimin.
Ai e mori me mend, megjithaté, se burgu ishte dicka shumé
e kege. Dhe né kété dicka shumé té keqe ndodhej prej kaq
vjetésh babai 1 tij. Pse? Kjo ia nxiti edhe mé kureshtjen.
I hodhi nénés njé véshtrim lutés pér njé pérgjigje mé té
kthjellét. Por ajo vazhdoi né heshtje.

- Ku &shté burgu?

- Né qytet, - u detyrua ajo té pérgjigjej.

Omer Huta nuk kishte qené kurré né qytet. Pra,
burgu hynte ndér gjérat q€ ai s’i kishte paré ndonjéheré.
Rrjedhimisht edhe nuk mund t’i pérfytyronte.

- Si éshté ai?

- Kush?

- Burgu, pra. Pér ¢faré shérben?

- Je hala i vogél, t&€ pasté nana, nuk e kupton tani. Do
ta mésosh kur té rritesh. Burgu aty do té jeté, qé qofté i
mallkuar!

Omer Huta pérséri mbeti i pakénaqur dhe vari pak buzét.
Néna u ndje e detyruar té shtonte:

- Burgu éshté njé vend i errét e i rrethuar me mure té
trasha, ku mbahen t€ mbyllur e t€ lidhur me zinxhiré té
rénd€ naté e dité yt até e disa burra té tjeré si ai.

- Pse? Si jané ata burra? Ndryshe nga té tjerét? - u
gjallérua djali.

- Sigurisht g€ jan€ ndryshe, shumé ndryshe nga té tjerét.

Omer Huta do té kishte dashur ta pyeste nénén se ku
ishte dallimi midis babait té tij dhe burrave té tjeré té fshatit.
Por kafshoi gjuhén. Pérshkrimi qé 1 kishte béré ajo burgut,
si njé vend 1 errét, i rrethuar me mure té trasha dhe ményrén
si mbahej babai aty brenda, i lidhur me zinxhiré té réndég,
1 kishte krijuar sakaq pérshtypjen se t€ burgosurit ishin
njeréz t€ kéqij. Ai u pendua pse e nisi njé bised¢ té tillé.
Kjo pérshtypje ia rrézonte gjithé admirimin e pakufishém
pér babain. Omer Huta nuk do ta pyeste nénén nése babai
1 tij ishte njeri 1 keq. Do ta kishte Iénduar réndé nénén me
nj€ pyetje té tillé. Pér mé tepér, ai ishte paraprakisht i sigurt
pér pérgjigjen. Néna vetém do ta 1€vdonte té€ shoqin. Ai do
té gjente shpejt e shpejt njé pyetje tjetér, pér ta shtyré nénén
té tregonte, sado q€ po e vinte re miré sa né siklet dhe pa
déshiré t&€ hapej mé tej ishte ajo.

- Kush e ka ¢uar babén né burg?

- Xhandarét, shpirti i nanés, qeveria e mbretit.

- Pse, ¢’u ka béré ai xhandaréve? C’i ka béré mbretit?

Néna u drodh si t’i kalonte nj€ frushullimé e acarté népér
trup. Pa ia ndaré djalit syté e fundosur thellé né gropat e
vogla, i tha se ai nuk kishte mbushur ende dy vjec, kur babai
ishte grindur me shtetin.

Omer Huta mblodhi supet. Néna po fliste pércart. Si
grindet njeriu me shtetin? Njeriu grindet me njeriun. Po me
shtetin...

Néna béri njé si gaz me majat e buzéve.

- Grindet, grindet njeriu edhe me shtetin. - Ajo po ndihej
e mundur nga pyetjet e papritura té djalit. Pér heré t& paré
mendoi se ai nuk ishte mé i vogél dhe iu dridh zemra.

- Si?

- Grindet me njerézit e shtetit.

- Kush jané njerézit e shtetit?

- Pér shembull, xhandarét.

- Ehé... domethéné babai im éshté grindur me xhandarét.

- Po.

- Si ndodhi?

- Mos pyet kaq shumé, shpirti im i1 vogél. Ke kohé t’i
mésosh.

- Dua ta di.

- Yt até shau mbretin. Xhandarét e vuné né dru.

Omer Huta nuk pyeti pérse shau mbretin babai 1 tij.

- E pastaj?

- Pastaj?! Ytaté gjeti rastin dhe vrau té parin e xhandaréve
té krahiné€s. Pikérisht até q€ kishte geshur tek e godiste me
shkelma.

- E vrau?! - Omer Huta shqeu syté. Xhandarét ai i
mendonte t€ paprekshém. Dhe nuk ishte i vetmi qé kishte
njé bindje té tillé. Omer Huta kishte paré si fshatarét u
shmangeshin gjithé friké njerézve me uniformé. Ose i
pérshéndesnin me pérulési.

- E vrau, - vazhdoi néna, - i dha njé plumb né lule té
ballit e ia béri kraharorin shosh€ me pesé plumba té€ tjeré né
mes té fshatit.

- Nuk pati friké?

- Babai yt nuk e njeh frikén.

Omer Huta ndjeu t’i mbushej shpirti me krenari pér
babané. Nuk ia kishte paré kurré fytyrén. Por kjo nuk
ndryshonte asgjé. Ai gjithsesi ishte babai i tij. Dhe i askujt
tjetér. Oso Huta ishte vetém babai i tij.

- Nuk e ka njohur kurré€ frikén, babai?

Gruaja e mblodhi veten dhe heshti. Djali po déshmonte
pér dicka mé tepér se kureshtja e fémijés. Ajo pérsériti me
vete se ai nuk ishte mé i vogél dhe népér zemrén e lodhur

1 kaloi njé dridhmé e dyté. Ajo nuk do té€ kishte fuqi ta
mbronte.

Omer Huta nuk ia lejoi mé vetes pyetjen pérse babai
1 tij nuk e pérdorte fuqin€ e vet t€ mbinatyrshme pér té
shpérthyer burgun, ku ¢ mbanin t€ mbyllur. Njé pyetje e
tille pérmbante dy pérgjigje. Cilado prej t€ dyjave ishte
shumé e rrezikshme. Ose babai i tij nuk kishte né té vérteté
até fuqi t€ mbinatyrshme, ose ai nuk donte t€ kthehej né
shtépi, né gjirin e gruas e t& djalit té tij t€ vetém. NE rast
se ai nuk e kishte fuqiné e mbinatyrshme, Omer Huta do
té pésonte nj€¢ zhgénjim té thell€, t€ pashérueshém. Ai nuk
do t€ mésohej dot me njé€ baba té zakonshém tashmé, do té
humbte krenariné, nuk do té dinte ta donte me dashuriné e
birit pér atin. Madje, nuk do t€ dinte n€se déshironte apo jo
ta donte si baba até€ burré t€ panjohur dhe kjo do té ishte e
tmerrshme pér zemrén e tij t€ njomé. Ai do t€ armigésohe;j
pérgjithmoné me gjithé botén, pérfshiré edhe nénén e tij. TE
gjithé e kishin nxitur drejt njé€ pérfytyrimi t€ génjeshtért e
madje e kishin ushqyer pareshtur kété pérfytyrim. Jeta e tij
do t& zbrazej e do té fishkej si njé gjethe né€ vjeshté. Omer
Huta thjesht nuk do e donte mé jetén e vet dhe nuk do té
ishte n€ gjendje t€ gjente nj€ jeté tjetér. NE rast se babai nuk
e pérdorte fuqin€ e mbinatyrshme pér t€ shembur muret e
trasha té burgut, ku e mbanin t€ mbyllur sepse nuk déshironte

té kthehej né gjirin e gruas e t€ djalit té tij t&€ vetém, Omer
Huta do t€ humbte arsyen pér ta dashur si baba. Ai do té
ishte 1 zoti pér ta fshiré pérdhunshém nga shpirti dhe nga
mendja até burré t€ panjohur dhe do té zhytej me sy mbyllur
né trishtimin e jetés sé véshtiré té jetimit. Jo vetém nuk do
té kishte mé baba. Ndryshe nga fémijét e tjeré, ai nuk do té
kishte pasur kurré baba.

Omer Huta ishte i vendosur: nuk do té pranonte as
njérén e as tjetrén pérgjigje. Madje, pér veten e tij, ai ishte
1 vendosur t€ shmangte ¢do pyetje, g€ pérmbante rrezikun
pér ta cuar te njéra apo te tjetra nga kéto dy pérgjigje. Ai
do té vazhdonte té besonte te babai i vet plotésisht, por
me njé ndryshim, pér té cilin as nuk ishte i vetédijshém.
Babai nuk i1 pérhitej mé népér éndrra si njé burré 1 vérteté,
qofshin ato éndrrat e gjumit t€ natés apo &ndrrat e dités me
sy hapur. Ky ndryshim né qasjen e tij t€ fshehté ndaj babait
nuk kishte lidhje me faktin pse ai nuk ia kishte paré kurré
fytyrén idhullit t€ tij. As né fotografi. Né fshatin e tyre nuk
kishte kaluar kurré ndonjé fotograf. Kishte njé arsye krejt
tjetér. Pikérisht né kohén kur ai mésoi ku gjendej babai i tij
dhe c¢faré ishte burgu, pér Oso Hutén nisi té€ pérhapej njé
kéngé. Ajo kéndohej fshehurazi xhandaréve. Por kéndohe;j
shpesh e mé shpesh dhe po pércillej me shpejtési né gjithé
krahinén.

OsoHutaponjihejsiivetmiigjallé, jetaeté cilitkéndohe;.
Kénga i jepte namit t&€ tij njé jehoné tjetér. Natyrisht,
kéndohej edhe pér mbretin, q€ ishte 1 gjallé, por jo né t&
njé€jtat rrethana. Kénga pér Oso Hutén ishte e ndaluar. Ajo
kéndohej kryesisht mbrémjeve, brenda shtépive. Qéllonte té
kéndohej edhe ditén, népér festa familjare, midis njerézish

qé kishin besim te njéri-tjetri. Ndérsa kénga pér mbretin
shérbente pér ditén e pavarésisé€, kur njerézit mblidheshin
né€ sheshin pérpara xhamisé dhe ngrinin flamurin kombétar.
Kjo kénggé fillonte: “Naltmadhénisé i tungjatjeta!” dhe ishte
e detyrueshme pér té gjithé ta dinin pérmendésh. Omer Huta
e mésoi menjéheré kéngén kushtuar babait té tij, edhe pse
atij nuk 1 kérkohej kurré pér ta kénduar. Ai ishte 1 caktuar
pér t€ gené gjithmoné dégjues i asaj kénge. Madje, sipas
késhillés s€ nénés, gjaté dégjimit t&€ kéngés né mbledhjet
e burrave, ai duhej té tregonte vetépérmbajtje t€ madhe.
Shfagja me tepri e krenarisé do té linte pérshtypje t€ keqe
te burrat e pranishém. Ai e fitoi shumé shpejt aftésiné pér
té fshehur krenaring. N€ té vérteté, gjat€ dégjimit t€ kénggs,
pérfytyrimi i tij filloi t€ merrte njé drejtim tjetér. Kéngétari
i radhés theksonte se Oso Huta kishte zemér dragoi. Pastaj
pérshkruheshin bémat e tij si njeri q€ e kishte nderin mé té
shtren;jté se jetén. Omer Huta nuk e mbante mé vémendjen
te pérkujtimi 1 heroizmave té kryera. Réndési pér té kishte
zemra e dragoit, qé€ rrihte né kraharorin e babait. Me njé
zemér té tillé gjithcka béhej e mundur.

Omer Huta ishte gjithmoné i bindur se ¢faré dégjonte
né kéngét pér kreshnikét Muji dhe Halili, i1 kishte ndodhur
tashmé ose do t’i ndodhte patjetér edhe babait té tij. Ai nuk
kishte asnjé dyshim se babai i tij 1 shkaktonte té dridhura
edhe mbretit atje larg né€ qytet, né sarajet e tij t€ ndritshme,
midis luleve shuméngjyréshe e peméve kokérrémbla. Babai
1 tij ishte kreshnik. Ashtu si Muji, edhe Oso Huta u kishte
béré njé t&€ miré t€ madhe zanave. Ndoshta u kishte shpétuar
jetén. Ose nderin. Dhe ato e kishin shpérblyer si¢ diné té
shpérblejné vetém zanat. E kishin véné t&€ zgjidhte midis

fuqis€é dhe dinakérisé. Ai, me té drejté, kishte zgjedhur
fuqin€. Zanat i kishin dhéné té pinte gjirin e dhisé s€ egér.
Omer Huta kishte nisur t€ besonte gjithé ngazéllim se,
duke gené bir kreshniku, edhe ai veté kishte népér deje pak
gjak t& mrekullishém. Kushedi ¢’té ardhme t€ ¢uditshme
kam pérpara! thoshte ai me vete duke mbajtur frymén, me
shpresé se késhtu do e geté€sonte zemrén e harbuar.

- Sa vje¢ duhet t€ jesh pér t€ shkuar né€ burg? - pyeti njé
dité prej ditésh nénén.

Néna kérceu, e tmerruar, si t’i ngulej njé gjilpéré né sy.

- Zoti mos e dhénté! Zoti t€ ruajt pér vete dhe pér mua!
Dhe pér babén ténd. Té kam té vetém. Té kam gjakun e
zemrés. - Ajo e mbértheu pér supesh thellésisht e tronditur.

Omer Hutés iu duk krejt pa kuptim pérgjigjja e nénés.
Tronditja e saj nuk ishte e pérligjur. Nuk donte ajo qé€ i biri
té shquhej? Donte ajo g€ 1 biri, gjaku 1 zemrés sé€ saj, si¢
thoshte veté, t&€ mbetej nj€ bari 1 réndomté? Nuk i shkonte
njé déshiré e till€ njé néne té€ pérkushtuar, si¢ ishte néna
e tij. Sidomos pér djalin e vetém. Megjithaté, Omer Huta
e mbajti pér vete vérejtjen. Ishte zotuar t€ mos e mérziste
kurrsesi nénén.

Omer Huta nuk e nxori mé€ kurré nga goja para nénés
s¢ tij dhe as para ndokujt tjetér pyetjen se kur vjen pér
burrin mosha pér t€ shkuar né burg. Por nuk e fshiu nga
mendja. Duke u rritur, ai mésoi edhe shumé hollési té tjera
pér jetén e babait, t€ cilat, pér ¢udi, sapo hynin né¢ veshét
e tij sikur hynin né shpellén magjike: ndryshoheshin aty
pér aty, zmadhoheshin e zmadhoheshin pa pushim, derisa
pérngjasoheshin me pérrallat e legjendat. Domethéné,
béheshin t€ denja pér njé€ burré me zemér dragoi. Késhtu,

babai ishte njé¢ éndérr e mrekullueshme, si¢ thashé, njé
éndérr e fsheht€ qé i ushgente atij pérdit€ e mé shumé
besimin se edhe ai veté kishte tashmé né€ kraharorin e tij njé
zemér dragoi. Njé zemér ende e vogél, ende e padallueshme,
por qé do e tregonte veten kur ai t€ vinte né moshén pér t’u
drejtuar nga burgu. Né& saje t€ késaj €ndrre, Omer Hutés i
dukej marrézi me briré pyetja, q€ i drejtonte ndokush, mé sé
shpeshti ndonjé grua fytyrétrishté:

- T€ ka marré malli pér babén?

Omer Huta nuk pérgjigjej. Ai vetém buzégeshte dhe
mblidhte supet me njé siklet t€ p&€rmbajtur gjithnjé e mé
keq e qé€ té tjerét e kuptonin sipas déshirés s€ tyre. N& té
vérteté, ai dridhej s€ brendshmi. Por e dinte se nuk i lejohe;j
té shpérthente. Pasi e pyesnin nése e kishte marré malli pér
babén, shpesh njerézit shtonin pérmes njé psherétime:

- I shkreti fémijé! Po rritet jetim me babén gjallé!

Né kéto raste Omer Huta e kishte edhe mé té véshtiré
pérmbajtjen. Jané n€ vete kéta njeréz? Pyeste ai veten. Pse
duhet t€ mé marré malli? Ndjenjat e tij trazoheshin keq
e mé keq sa mé shumé qé rritej. Nga njé ané e rrethonte
lavdia e babait, t€ cilés ai 1 gézohej sidomos pér arsyen
e vet t& fshehté. Nga ana tjetér ai ndeshej aty-kétu edhe
me keqardhjen e t€ njohurve pse po rritej pa praniné dhe
pérkujdesjen atérore. Ishin dy ndjenja, g¢ Omer Huta nuk 1
pajtonte dot. Sidomos keqardhja ia acaronte nervat.

Muaj pas muaji lavdia atérore e mbéshtolli si njé hije
qé€ nuk 1 shqitej mé as ditén e as natén, kudo gjendej: né
shtépiné e vet e jashté saj, né rrugé, né shtépité e té tjeréve,
ku e gonte rasti. Madje, edhe kur ishte vetém pér vetém me
nénén e tij. Kjo lavdi ndikoi mé shumé se koha né rritjen

e tij. la burréronte pa u ndier fytyrén, duke e shképutur
gjithnjé e mé pérfundimisht prej rrethit t€ moshataréve. E
fuste ndér t€ médhenjté, n€ kuvendet e tyre mé s€ shpeshti
té tendosura. E ulte né sofrén e pleqve mustagebardhé, qé
flisnin pak, por e ngulnin fjalén si shpaté aty ku duhej e
s’ua luante njeri prej vendi. Kjo jeté e re me t€ médhenjté
e detyronte t€ mendohej miré para se t€ ¢elte gojén. Vetém
njé gjé nuk i mésoi ky edukim: dyshimin. Rrethanat nuk
po e shtynin t’i bénte pyetje té€ shpeshta vetes as té tjeréve.
Pikérisht kjo mungesé né€ gasjen e tij ndaj botés, g€ po
zbulonte dité pas dite, do té€ shkaktonte pak kohé mé voné
tragjediné e tij t€ pandreqshme.

Pér heré t€ paré kjo shképutje nga rrethi lodrues i
moshataréve 1 ndodhi kur ishte dhjeté vjec. Njéri nga burrat
mé né z€ t& fshatit, Kurt Dreni, martonte djalin e paré dhe
do t€ bénte dasmé t€ madhe. Disa dité pérpara né shté€piné e
Omer Hutés erdhi lajmi se néné e bir ishin ftuar te Drenajt
qysh té enjten. T€ enjten ¢elej dasma e do té fillonin té
mblidheshin dasmorét nga té katér anét e Malésisé.

Néna shkoi né¢ dhomén e grave, si¢ ishte zakoni. Omerin
nuk e lané té sillej népér oborr me shokét e tij t&€ moshés.
Nénés 1 shndriti fytyra me njé gézim té ri, t€ panjohur, kur
vuri re se djalin do ta shogéronin né dhomén e burrave. Omer
Huta nuk e shpjegoi dot gézimin e nénés. Vegse e ndjeu se
atij veté po 1 ndodhte dicka veganérisht e réndésishme, gjé
qé sikur ia lehtésoi brengén e ndarjes pa paralajmérim nga
lodrat me fémijét e tjeré. Nuk kishte ankthin qé do té duhe;j
té kishte para njé té€ panjohure t&€ madhe.

Para se ta linte nén kujdesjen e véllait t&¢ Kurt Drenit,
néna e térhoqi njé hop ménjané dhe i mésoi me njé z& t&

dridhur si t’ia uronte dasmén té zotit té shtépisé. E porositi
shpejt e shpejt t&€ mos fliste ndér burra, té pérgjigjej vetém
kur ta pyesnin e t’i dégjonte me vémendje bisedat e tyre té
urta, duke u pérpjekur t&€ mbante sa mé shumé mend. Syté
e saj ishin paksa t€ njomur. Omer Hutés 1 mbeti pérjeté
né mendje shkélqimi i atyre syve teksa ajo ia pérkédhelte
kokén. Dukej qé as ajo nuk ishte e pérgatitur pér nderimin
qé€ po 1 béhej djalit. Omer Huta e kuptoi megjithaté pa
véshtirési se cila do té ishte detyra e tij.

- Miré se erdhe, Omer Huta i Oso Hutés! Me nder ta
shpérblefsha nderin qé m’i bére dasmés! - iu drejtua Kurt
Dreni.

Omer Huta shqoi si népér mjegull trupin e madh té plakut
té afrohej pér t’i shtrénguar dorén. Njéherésh u ngritén né
kémbé edhe burrat e tjeré qé ndodheshin né dhomé.

- Nder pag pérgjithmoné, o Kurt Dreni, e t’u trashégofté
djali! - ia ktheu Omer Huta me njé frymé, si¢c e kishte
mésuar néna. I pércéllonin mollézat e fageve. I ndiente té
mbérthyera mbi vete véshtrimet e gjithé atyre burrave me
z€ n€ Malési, mé t€ shumtét e t€ ciléve i shihte pér heré té
paré. Ai arriti t€ mendonte se né vitet né vazhdim, jeta e tij
do té zhvillohej midis kétyre burrave hijeréndé shumé mé
tepér se midis moshataréve té tij.

Kurt Dreni e pérfshiu dorén ende té vogél t&€ Omer Hutés
né péllémbén e vet t&€ madhe me 1€kuré té vraré e té regjur si
shkorsé e dhirté. Ai e térhoqi butésisht drejt vetes, u pérkul
tejet serioz e u takua koké mé koké me djalin, si¢ takohen
burrat. Trupat e tyre léshuan sé bashku zhurmén e njé
shpendi té rénd€ qé ngrihet befas né fluturim. Kurt Dumi
e mbajti njé cast ashtu, mbéshtetur né kraharor, dhe Omer

Huta dégjoi si i rrihte zemra plakut ngadalé e réndég, si té
godiste dikush nga brenda kafazit t€ brinjéve me thembrén
e kémbés.

Kur u ¢lirua nga pérqafimi, Omer Huta mbeti né njé
médyshje té€ tmerrshme: ¢’t€ bénte? T’i takonte apo jo té
tjerét, q€¢ vazhdonin t€ rrinin n€ kémbeé? Ata prisnin digka.
Dhe sigurisht qé€ prisnin digcka nga ai. Ata ishin ngritur té
gjithé pér t€ nderuar ardhjen e tij. Omer Huta nuk ishte
gjendur kurré nén vézhgimin e njé mase kaq t€ madhe
burrash. Ai ndjeu t€ skuqej rishtas. Balli, mollézat e fageve
dhe gropéza e vogél e mjekrés iu njomén prej djerséve.

Ishte Kurt Dreni g€ e nxori rishtas nga hutimi:

- Takoji burrat e Malésis€, Omer! T¢€ gjithé kané déshiré
té€ njihen me djalin e Oso Hutés!

Omer Huta iu bind gjithé mirénjohje. Mandej té
pranishmit i liruan vend né ballé té vatrés, aty ku i takon
mé t€ nderuarit t€ miqve. Djali kundérshtoi singerisht, por
ata e detyruan. Gjaté té€ré kohés Omer Huta ishte né sikletin
mé t& madh. Mpihej shpejt duke géndruar kémbékryq. Nuk
dinte si t’i mbante duart. Dhe 1 vinte t€ qante nga inati me
veten. U pérpoq t’i pérmbahej deri né fund késhillés sé
nénés: t&€ pérgjigjej vetém kur e pyesnin dhe sa mé shkurt.
Pastaj t’1 ndigte me vémendje bisedat e tyre e t€ mundohe;j
t’1 kuptonte sa mé miré. Ky pérgendrim i ploté, me té cilin
nuk ishte mésuar, e lodhi edhe mé tepér. E zuri frika se do
t’1 vinte gjume.

Brenda asaj mbrémjeje, tek Omer Huta ndodhi njé
ndryshim 1 habitshém: nuk i punonte mé mendja as te
vrapimet me kuaj livadheve, as te leqet pér lepuj e dhelpra
né pyll e as te ndeshjet e zjarrta me gjela e me desh ndaj

té ngrysur né€ sheshin me blir€ té fshatit, kur ktheheshin
bagétité nga kullosa.

Né kokén e tij, si n€ njé shpellé té thell€, jehonin té
shuméfishuara pyetjet e pérgjigjet, tregimet, madje edhe
shakaté e ngacmimet miqésore té€ burrave t€ Malésis€¢ me
njéri-tjetrin e q€ nuk jané kurré boshe. Nuk jané kurré sa
pér t’u gjendur n€ bisedé. Né tubime té tilla, né Malési, ka
njé€ ligj t&é rrepté: nuk gjykohet njeriu as nga mosha, as nga
pasuria. Barazia apo epérsia vendosen né saje t€ mengurisé
dhe triméris€. Lidhur me Omer Hutén, at€ mbrémje, u
bé pérjashtim. U mor parasysh mungesa e pérvojés. Té
gjith€ u treguan té buté e t€ pérmbajtur. Nuk e detyruan té
merrte pjesé né replikat e tyre. Por ai e dinte tashmé se ky
pérjashtim nuk do t€ zgjaste shumé. I duhej té pérshtatej pa
vones€. Omer Huta mendoi gjithé mirénjohje pér zemrén
prej dragoi, qé kishte né kraharor né saje té babait. Me
siguri q€ ajo zemér do e ndihmonte pér t’u pjekur shpejt.

Vetém njé heré, nga fillimi, njé plak iu drejtua:

- Omer Huta i Oso Hutés, dégjoma njé fjalé¢ e mos e
harro kurré: ty ta ka zbardhé fagen baba. E ka ba botén me
thané: “Omeri asht djali 1 babés s€¢ miré”. Ka ardh radha
jote t’ia zbardhésh fagen babés. E bota té thoné: “Oso Huta
asht baba 1 djalit t&€ miré”. - Nuk ishte nga pleqté e fshatit.
Ishte i ardhur nga larg. Omer Huta e dinte se nuk i lejohe;j
t’1 pyeste burrat pér emrin. Secili prej tyre do e gjente veté
ményrén pér t’1 théné kush ishte, ashtu si¢ e gjeti edhe ky
plak, i cili shtoi: - Mbaje mend kété fjalé nga Kadri Hamza.

Omer Huta u gjend né¢ médyshje. A kérkonte pérgjigje
nj€ ndérhyrje e tillé? Buzéqeshi né ményré té papércaktuar.

Aty prané ishte Kurt Dreni, mbrojtési 1 tij.

- Omerin e kam sonte mé t&€ mirin mik.

Ishte sinjé€ urdhér, qé 1 zoti i shtépisé kishte tagér ta jepte
pér t&€ marré né mbrojtje t€ ftuarin e tij t€ posagcém.

Omer Huta e kuptoi mé voné thelbin e késhillés s€ plakut.
Edhe fjalét e Kurt Drenit ia shpjegoi hollésisht néna tek
ktheheshin né shtépi pas mesit t€ natés. Nderet 1 béheshin
Oso Hutés duke e véné birin e tij t€ vetém né krye té vendit
pavarésisht moshés tepér té re. Por biri kishte pér detyré ta
mbante lart kété nder, gjé qé nuk ishte e lehté. Ai nuk mund
té fshihej mé pas moshés sé€ re. Sepse fjala nuk ishte vetém
pér njé rast.

Pér Omer Hutén kjo do t€ ishte njé pérgjegjési e
pandashme me ndokénd tjetér, e cila do ta ndiqte pas gjithé
jetén. Dhe vértet, emri i Oso Hutés hyri e doli dendur né
bisedén e burrave. Lévdoheshin trimérité e mengurité e tij,
ndershmeéria e tij, shpirti i tij 1 papajtueshém me padrejtésiné
e pér té cilin paguhej njé ¢mim aq i shtrenjté.

Mbrémjen e nesérme e té€ pasnesérme midis dasmoréve
té shumté né shtépiné e Kurt Drenit, Omer Huta u ndje
mé i qet€ e mé 1 sigurt. Mpihej gjithnjé e mé pak nga
qéndrimi i gjaté kémbékryq. Nuk kishte mé friké se do
e zinte gjumi. Duart e gjenin mé lehtésisht vendin e vet.
Dhe bisedén e ndigte mé natyrshém, pak a shumé si
pjesétar i saj. Arriti deri t€ merrte guximin pér t€ kérkuar
ujé kur i pihe;j.

E diela e dasmés 1 solli t€ papriturén tjetér t€ madhe.
Omer Huta do t’i printe karvanit t&€ krushqve, qé shkonte
té merrte nusen. Do t& mbante flamurin. Pér djalin kishin
zgjedhur kalin mé t€ bukur, njé kal€ t€ kuq e té larté, qé
vetém freri i forté ia ulte azdisjen. Néna pérséri u gézua. Ajo

e thirri nj€ ¢ast vecan. Pa réné né sy, i zgjati nj€ revolver.
Ishte nj€ armé e bukur, me dorezé t€ laré n€ argjend.

- Mbaje! - tha me z¢€ t€ ulét, por preré. - Kushedi si vjen
puna. Flamurtari duhet t’i dal€ zot 1 pari flamurit.

- Ku e more? - Omer Huta ishte i hutuar.

- Ashté e babés tand. E kam ruajtur pér ty.

- Pér mua?!

Néna miratoi me koké&. Asaj 1 kishte réné njé€ hije prej
zonje t€ madhe. Omer Huta deshi, megjithaté, t€ pyeste se
pse duhej mbrojtur flamuri me armé. Kush e kércénonte?
Por nuk pyeti.

Omer Huta e takoi t€ atin gati dy vjet pas dasmés s¢ té
birit t&€ Kurt Drenit, ngjarje kjo q€ pérkon me njé€ kapércim
marramendé€s né jetén e tij. Vec té tjerash, qysh prej asaj
té diele ai nuk e hoqi mé kurré nga brezi revolen e té atit,
edhe pse, fatmirésisht, rasti nuk e solli q€ ai ta pérdorte
ndonjéheré. Kjo “fatmirésisht” vjen nga goja e nénés sé tij.
Tek 1a dorézonte armén, si¢ e donte zakoni, ajo kishte uruar
heshturazi me gjithé fuqiné e shpirtit g€ djali 1 saj 1 vetém té
mos gjendej kurré 1 detyruar pér t’i t€rhequr kémbézén. Ajo
revole ishte e paracaktuar pér t’u nxjerré nga brezi vetém
kur e donte medoemos mbrojtja e jetés dhe e nderit.

Sidomos n€ moshén e rritjes, dy vjet jané njé kohé e
gjaté pér cilindo dhe pérmbajné mundési pér té€ 1én€ gjurmé
ndoshta té pashlyeshme né€ karakterin e burrit t€ ardhshém.
Kjo ishte edhe mé shumé e vérteté pér Omer Hutén, 1 cili po
rritej jo midis lodrash si djemté e tjeré t€ fshatit, por népér
kuvende t€ gjata burrash me mustaqe e floké té bardha,
1 pérgendruar né€ biseda qé€ do té duhej té€ ishin shumé té
mérzitshme dhe madje shpesh pa kuptim pér trurin e njomé
té nj€ fémije. Ishte njé periudhé, gjaté s€ cilés Omer Huta
do t€ zbulonte gjéra t€ papérfytyrueshme nga moshatarét e
tij. Ai do té zbulonte, pér shembull, se Oso Huta, me cfaré

kishte kryer, nuk ishte mé thjesht babai i tij. Né njé ményré
té pashpjegueshme pér djalin, ai i pérkiste edhe fshatit,
mbaré krahinés. Por Omer Huta ishte padyshim djali i tjj
1 vetém, gjaku 1 zemrés sé tij, shpirti 1 shpirtit t€ tij, drita e
syve té tij. Dashje pa dashje, marrédhéniet e tij me té atin
e munguar ndérlikoheshin. Ai mbante né brez revolen e
Oso Hutés. N€ syté e té tjeréve, arma né brez ishte shenjé e
dallueshme e barazisé s€ tij midis burrave. Pé&r Omer Hutén
veté, ajo armé pérbénte kryesisht provén plot kuptim té
lidhjes sé tij t€ privilegjuar me Oso Hutén. Ndérkohé qé me
veten e tij ai mendonte né fshehtési vetém pér zemrén prej
dragoi, qé€ kishte trashéguar si bir i té atit dhe priste me njé
padurim né rritje ditén kur, né saje té€ késaj zemre, ai do té
kryente bémat e tij t&€ médha, pér té cilat ende nuk kishte
nj€ pérfytyrim t& caktuar si do té ishin. Dinte vetém se do té
ishin té jashtézakonshme, t€ mbinatyrshme e g€ pér té do té
kéndoheshin kéngé. Do théné se Omer Huta pérmbushte mé
s€ miri dhe né pérditshméri detyrén pér t€ pérfagésuar me
krenari dhe urtési babain midis burrave, gjé qé ia pasuronte
posagérisht pérfytyrimet lidhur me t€ ardhmen e vet. Por
krenarin€é, madje edhe mirénjohjen ndaj t€ munguarit té
lavdishém té€ babait, 1 kishte krejt t€ singerta.

Pérfytyrimet e tij kishin vetém njé t€ meté. Ato nuk e
shtynin té pérvijonte n€ mendje sadopak konkretisht se kush
do té ishin armiqté e tij, mundja e té ciléve do ta bénte t&
lavdishém. Sipas tij do t€ ishte pa kuptim q¢ ai t& pérsériste
historiné e babait duke vraré xhandaré. Bémat e tij, pér té
gené aq t€ médha, sa t’1 jepnin adhurimin e gjithé njerézisé,
duhej té shénoheshin né ndeshje me nj€ armik té padégjuar.
Nisur nga shembulli i babait, ai ishte n€ gjendje vetém qé t&

ardhmen e vet t€ ndritshme ta lidhte mé né€ fund me burgun.
Por pyetjen se n€ ¢’moshé €shté burri i gatshém pér t'u
pranuar né€ burg, ai nuk ia drejtoi mé nénés. Jo vetém pse
e dinte tashmé se njé pyetje e till€ i ngulej pakuptueshém
nénés si thiké né¢ zemér. Omer Huta e lidhte moshén e
burgut me nj€ zhvillim té jashtézakonshém té trupit. Né kété
pérfundim e kishin ¢uar pikérisht pérfytyrimet e nxitura
nga kéngét pér kreshnikét dhe nga cfaré kishte dégjuar dhe
dégjonte dité pas dite pér babain. Si kreshnikét ashtu edhe
babai i tij kishin zemér dragoi, e cila nuk mund t€ strehohej
kurrsesi n€ njé trup t€ zakonshém njerézor.

Omer Huta kishte késhtu jetén e vet t& brendshme, pér
té cilén fliste vetém ai dhe vetém me veten e tij. Askush
nuk e miratonte, askush nuk e kundé€rshtonte. Vetja e
tij, q€ ishte edhe dégjuese, nuk kishte asnjé prirje pér ta
gjykuar. Ai kishte njéherésh edhe - le t€ themi - jetén e vet
té jashtme, até me nénén e tij dhe me burrat e fshatit apo dhe
té krahinés, ku flitej shumé pér babain e tij e qé€ térthorazi,
né t& vérteté ishin kumte morale pér até veté, djalin e vetém
té Oso Hutés. M€ voné, kur pamja e botés n€ syté€ e Omer
Hutés do té kishte ndryshuar rrénjésisht, ai do té kuptonte
se kéto biseda shprehnin njé bindje té fshehté té t€ gjithéve
se Oso Huta nuk do t& kthehej mé kurré me kémbét e veta
nga syrgjynosja. Rrjedhimisht, t€ gjithé duhej t€ ndihmonin
qé€ 1 biri ta mishéronte sa mé shpejt e sa mé miré. Omer
Huta e kishte ndier pavetédijshém kété bindje té té tjeréve
dhe 1 pérshtatej gjithnjé e mé miré pritjes s€ tyre, pa e vraré
mendjen pér t€ parashikuar nése kjo pritje pérmbante gjé
tjetér ve¢ krenaris€, t€ cilén mésoi shpejt ta shfaqte me
dinjitetin e nevojshém, domethéné pa mburrje. Pér t’u ndier

miré, 1 mjaftonte pritja qé kishte veté e q€ lidhej me zemrén
prej dragoi, e cila kérkonte kohén e saj t€ pavarur pér t’u
rritur.

Me njé fjalé, gjithfaré pérfytyrimesh dhe déshirash
té mrekullueshme i1 buisén né koké gjaté asaj periudhe
dyvjecare. Vetém pér njé gj€ harroi ai deri né fund ta
pyeste veten. Dhe kjo do t& duhej t€ ishte njé pyetje tejet
e réndésishme, madje mé e réndésishmja: A do ta takonte
ndonjéheré ballas babané, té€ shikoheshin sy mé sy, t’i
jepte dorén burrérisht, pastaj t€ mbéshtetej urtésisht si
biri tek 1 ati né€ kraharorin e tij t€ fuqishém dhe aty t’ia
ndiente rrahjet e zemrés sé dragoit. Njé zemér qé nuk e
dinte ¢’éshté frika, duhej té rrihte doemos ndryshe. Mé
voné, kur njé pyetje e till€ do e kishte humbur vlerén, ai
do té cuditej me shpérgendrimin e vet. I kishte munguar
madje edhe kureshtja pér ta njohur dhuruesin e zemrés
prej dragoi, q€ rritej né kraharorin e tij. Kishte jetuar si
né njé gjendje t€ pandérpreré &ndrre, njé realitet tjetér,
ku nuk kishte vend pér burrin e vérteté, qé ishte babai
i tij. Omer Huta nuk kishte pasur sy pér té paré né kété
dalldisje shenjat e paralajméruara pér shembjen e réndé
q¢€ do t’i ndodhte.

Njé drithérimé si njé parandjenjé e pérshkoi kur Néna
thirri qé nga oborri:

- Omer! Omer!

Z¢@ri 1 saj pércillte njé gézim t€ guditshém. Ishte mesdité.
Ai gjendej pa ndonjé arsye né€ shtépi, kur né t€ vérteté duhej
té gjendej me ndonjé puné diku jashté.

Ajo nuk priti pérgjigje.

- Dil shpejt! Kam njé lajm té madh.

Parandjenja e Omer Hutés nuk lidhej me babané.
Gézimi, qé pércillte zéri 1 nénés dhe mandej paralajmérimi
1 saj me fjalé se po sillte nj€ lajm t€ madh, nuk e getésuan.
Drithérima 1 kishte hapur pérdhunshém njé t&€ ¢aré midis
brinjéve, népér té cilén po hynte sakaq me fishkéllimé njé
rrymé e ftohté. Ai iu bind megjithaté urdhrit t€ nénés si
gjithmoné dhe u drejtua nga dera. Kishte vetém nj€ shpresé:
qé€ néna t€ mos e vinte re tronditjen e tij. Nuk do té donte
dhe as nuk do dinte t’ia shpjegonte.

- Nuk mé pyet se ¢faré lajmi? - Néné e bir ishin ball€ pér
ballé.

Omer Huta mblodhi supet si i z€né€ né faj. Néna e kuptoi
shtangien e tij sipas déshirés s€ saj. Ajo nuk nguli kémbé
mé tej.

- Nesér n€ méngjes duhet t€ jemi herét né€ qytet.

- Miré€, - pranoi ai gati pér t’i kthyer shpinén nénés. Nuk
po mésohej me ftohtésiné, q€ vazhdonte ta pérshkonte me
fishkéllimé pérmes brinjéve.

- Nuk po mé pyet pse? Ti nuk ke gené kurré né qytet.

Djali béri pérpjekjen g€ i takonte pér t’u gjalléruar disi.

- Pse?

- Do té takohemi me babén tand.

Nénés 1 merrej fryma dhe fjalét 1 dilnin gjysma-gjysma.

Ra njé€ heshtje e shkurtér.

- Nuk po gézohesh? - Mbi fytyrén e saj u rrézua njé hije
trishtimi.

- Po, - u pérgjigj me nxitim Omer Huta. - Por u zura né
befasi. - Késaj here ai po thoshte té vértetén.

Omer Huta sikur po e mblidhte pak veten sa pér ta véné
re sa e gézuar ishte néna. Por edhe shumé e tronditur. Nga

syté e geshur, lotét i rridhnin valé-val€ e i mblidheshin né
mjekér. Ajo nuk e ngrinte dorén t’i fshinte. Omer Huta nuk
e kishte paré€ kurré nénén né njé gjendje té tillé eksitimi. Ai
nuk dinte si duhej té sille;.

Atij 1 erdhi singerisht keq pse nuk po gjente forcé te
vetja pér t'u bashkuar sadopak me gézimin e nénés. Po
merrte vetém tronditjen e saj, pikérisht gjéné qé néna nuk ia
pérligjte as vetes. Njéri dhe tjetri kishin secili arsyet e veta
pér t’u tronditur. N& fakt, Omer Huta nuk i dinte arsyet e
veta. Até e mbértheu njélloj ngér¢i 1 befasishém, q€ e ngriu
té térin né kémbé, ashtu si¢c u ndodh pérballé nénés. Ndjeu
buzén e poshtme t’i dridhej dhe fjalét t’i mblidheshin gjy¢
né gryké, gati ta mbytnin. Nuk nxori dot asnjé tingull pér
njé copé heré. As néna nuk po fliste mé. Vetém shikonte
djalin. Me nj€ palé sy t€ zmadhuar, ku vazhdonte té€ gulfonte
njéherésh gazi i thellé dhe lotét e valé, si ato ditét e rralla
té verés, q€ derdhin né toké riga t€ iméta shiu pa e fshehur
diellin pér t& krijuar ylbere.

- Te baba?! Te cili babé? - u pérmend Omer Huta dikur
me njé€ z¢& t€ mekur.

Ai e dégjoi pyetjen e vet me nj€ shpérfillje si t€ shqiptuar
nga njé i huaj. Koka e tij nuk kishte filluar ende t€ mendonte.
Ai do té cuditej, madje, mé voné si kishte mbetur kjo pyetje
e gdhendur aq qarté né kujtesén e tij.

Néna fshiu lotét me njéfar€ inati. Sipas saj, ajo veté, me
ligéshtimin e derdhur pérmes lotéve, ishte fajtore pér hutimin
e djalit.

- Shkojmé brenda! - tha e tendosur. - Duhet t€ béhemi
gati pa vonesé.

- Cfaré té b&ymé gati?! Pse té béhemi gati?

- Do té nisemi qysh sonte. Kemi rrugé té gjaté deri né
qytet.

- Uné nuk vij, - u hodh Omer Huta. Ai kishte pérshtypjen
se po fillonte ta mblidhte veten disi. Por nuk shihte te
vetja ndonjé shenjé se po getésohej. Njé friké e turbullt,
e panjohur po zinte me shpejtési vendin e hutimit. Ai nuk
donte g€ néna ta vinte re frikén e tij.

- Si flet késhtu? Nuk ke d€shiré t€ njohésh mé né fund
babén ténd?

- E njoh tim até, si jo? E njoh shumé miré. - Omer Huta
kishte folur me bindje. Ai besonte singerisht se e njihte
shumé miré babain e vet.

Néna nuk kundérshtoi.

- Aq mé& miré€ atéheré. Dhe nuk ke déshiré ta takosh?

- Kam déshiré ta takoj. Kam shumé déshiré.

- Si do ta takosh? Ai nuk vjen dot te ne. Duhet té€ shkojmé
ne tek ai.

- Nuk e di.

- Babain e ka marré shumé malli pér ty. E ka djegur né
shpirt. - Néna ishte pérséri né buze té pérlotjes. Ajo kafshoi
buzén deri né dhimbje.

-Kuediti?

- E di uné. E di shumé miré, mé€ beso! Ai t€ pret me
padurim.

- E ke paré? Ta ka théné vet&?

- Sijo?! E kam paré ¢do naté.

Z@ri 1 nénés ishte 1 ndryshuar. Biri e kuptoi si e kishte
paré néna pér naté t€ shoqin, domethéné babain e tij dhe
nuk béri mé pyetje. Vémendja e Omer Hutés ishte kthyer
befas te fillimi i bisedés, kur ai kishte pyetur se cilin babé

do té takonte. Me siguri qé€ ndryshimi né z€rin e nénés lidhe;j
pikérisht mé kété pyetje krejt pa mend. Néna, e lénduar,
do t€ kishte t€ drejté ta qortonte. Edhe ta pér¢monte. Omer
Hutés 1 erdhi turp nga vetja. Kishte pyetur se cilin baba
do té takonin. Sa baballaré paska ai, qé t’1 hallakatet ashtu
mendja ndérmjet tyre?

- Edhe uné e kam paré ¢do naté. - Pastaj shtoi: - E kam
paré edhe c¢do dité, njésoj, me sy mbyllur kam gené a me
sy celé.

- Po, - iu pérgjigj néna. - E kemi paré té€ dy. Tani edhe do
ta prekim, do ta pérqafojmé.

Néna kishte pérmendur digka, q€ ai nuk e kishte menduar
kurré. Pati njé shtysé t€ vrullshme pér ta kundérshtuar. Jo,
do t’i thoshte, njé burré me zemér dragoi, si¢ ishte Oso
Huta, nuk prekej. Trupi i tij me siguri qé ishte veshur me
dicka si luspa mbrojtése, e g€, sigurisht ishin pjesé e fuqisé
s€ tij t& mbinatyrshme. Omer Huta pyeti veten nése do té
kishte friké apo ndot kur faqgja e tij do t€ puqgej me luspat
e ftohta e rréshqitése t€ fages s€ Oso Hutés. Por me z¢€ ai
nuk tha asgjé. Vetém ndoqi nénén drejt derés sé shtépisé,
me nj€ shpresé té koté se gjaté pasdites, g€ po fillonte, do t&
ndodhte digka pér ta penguar udhétimin e tyre drejt qytetit,
ku ishte burgu.

Néna 1 tha me njé z€ t€ kthjellét - ajo e kishte mbledhur
miré veten - se do t€ shkonin né¢ dhomén e burrave. Ishin né
ndérmjetésen e katit t€ epérm dhe Omer Huta po drejtohe;j
si zakonisht nga dhoma e zjarrit, ku zhvillohej gjithé jeta
e tyre brenda shtépis€, pérvec gjumit. Ai as q€ e kishte
pyetur ende veten se ¢faré pérgatitjesh nevojiteshin pér
udhétimin né qytet, t€ cilin tashmé e dinte se do té ishte
1 jashtézakonshém. Se do té shihej mé né fund sy ndér
sy me babain, sigurisht. Por edhe pér t€ panjohurén e
madhe, g€ lidhej me veté qytetin. U gézua qé néna e kishte
fituar siguriné né vete. E tronditur, ajo nuk do t€ mund ta
udhéhiqte miré gjaté udhétimit té€ jashtézakonshém. Omer
Huta nuk kuptoi, megjithaté, pérse do t€ hynin né dhomén e
burrave, ku ata t€ dy, néné€ e bir, nuk vinin kémbén thuajse
kurré, edhe pse ajo ishte kthina mé e madhe e mé e bukur
e shtépis€, me tavanin e punuar me dru panje t€ gdhendur,
me oxhakun me gur po ashtu té€ gdhendur, e shtruar me
qilima té trashé dhe me jastéké t€ qéndisur, mbéshtetur pas
murit. Sipas Omer Huté€s, ajo dhomé ishte aty, sepse edhe
shtépia e Oso Hutés duhej ta kishte doemos dhomén e vet
té burrave si¢ e kishin t€ gjitha shtépité bujare. Por Hutéve
ajo dhomé nuk u kishte shérbyer pér asgjé té paktén qysh

kur biri kishte filluar t¢ mbante mend. Néna e tij ishte grua
pa burré né shtépi. Nuk kishte aty, pra, zot shtépie pér té
mbledhur t€ ngjashmit e vet né darka té gjata.

Omer Huta shqgeu syté kur mésoi se néna e kishte sjellé
né€ dhomén e burrave pér ta veshur. Por nuk béri zé&.

- Pse cuditesh?

Omer Huta mblodhi supet. Ainuk kishte ditur té pérgjigjej
nése po cuditej pse duhe;j té vishej kur ishte tashmé i veshur,
apo pse néna, si asnjéheré tjetér, e kishte sjellé sot birin
pikérisht né dhomén e burrave pér ta veshur. Me sa duket,
arsyeja e guditjes sé€ tij nuk kishte ndonjé réndési té vérteté
pér nénén, e cila doli me njé frymé nga dhoma e burrave,
pér t’u kthyer sakaq me krahun plot me tesha.

- Ende nuk je zhveshur? - i tha ajo qysh né deré. Dhe e
mbéshtolli me njé€ véshtrim, ku pérzihej hareja me qortimin.

Omer Huta mblodhi pérséri supet. Ai kishte mbetur si
1 harruar n€ mes t€ dhomés. I vetmi mendim, g€ i kishte
kaluar ndérkohé népér koké, ishte njé dicka si keqardhje pér
oxhakun, t€ cilit 1 kishte réné hija e braktisjes.

- Hiqi, pra! - Ajo i1 béri shenjé nga kémisha. - Hiqi té
gjitha!

- Edhe mbathjet?

- Po, po, edhe mbathjet. T¢ gjitha.

Omer Huta pati njé ngurrim. Kishte kohé pa u shfaqur
krejt lakuriq para nénés. Zaten, t€ gjith€ i thoshin tashmé se
ishte béré€ burré. Néna e para. Ai ndiente para saj njé turp
prej burri. Por néna ia preu shkurt.

- Léri dénglat! - i tha. Ajo hodhi pa kujdes mbi qilim
teshat qé€ kishte n€ duar dhe filloi t’i zbérthente kémishén.
Omer Huta u ndje pak i lehtésuar pse ajo nuk po shkémbente

asnj€ shikim me té. Ai ishte dorézuar si i vogél né duart
e saj, q¢ léviznin gjithé shkathtési. Madje me njéfaré
padurimi. Omer Huta ndjeu prekjet e gishtérinjve t& nénés
mbi l€kurén e supeve dhe té€ gjoksit si pérkédhelje. - Léri
dénglat, se nuk té shkojné! - pérsériti néna.

I biri e kuptoi. Ajo donte g€ medoemos té flisnin. Qofté
edhe sa pér t’1 dégjuar zérin njéri-tjetrit. Heshtja po béhe;j
shpejt e bezdisshme pér t€ dy. Heshtja pérmbante té kéqija
edhe mé té médha se bezdisja.

- Pse nuk mé shkojné dénglat? - iu kthye Omer Huta, pér
té mos 1 dhéné kohé vetes té pyeste se ¢faré mé t€ keqe se
bezdisjen mund té pillte heshtja né ato rrethana.

- Je burré tani. Burrave nuk u shkojné dénglat. - Néna
ngriti mé€ né fund véshtrimin. Syté e saj kishin njé ankth, qé
nuk e mbyste dot megjithaté gézimin.

Néna u pérkul t&€ merrte kémishén né grumbullin e
teshave té pastra. Omer Huta ngriti instinktivisht krahét lart
dhe u vu né pritje, si¢ bénte dikur, né vegjéliné e paré, kur
e vishte néna. Atéheré kémisha ishte e mbyllur né kraharor
dhe rréshqitej nga koka.

- C’bén? - 1 tha néna me té qeshur. - Do té fluturosh?

Omer Huta as qé e kishte véné re se kémisha késaj
here ishte e re: prej pambuku, e hapur pérpara dhe me ca
sumbulla té zeza pér t'u mbérthyer deri lart te qaforja, e cila
shtréngohej pa zor, pér t’u mbérthyer po me njé sumbull t&
tillé né gropézén e fytit. Kémisha rréshqiti butésisht pérmbi
supet e tij e deri poshté né€ ij€, duke 1 pércjellé gjithandej
népér pjesét e epérme t& trupit njé ndjesi t&€ kéndshme
freskie. Omer Huta palosi qafén pérpara, pér té paré€ se si i
rrinte. Ai vishte pér heré té paré€ njé kémishé si kjo.

- Duro! - i tha néna. - Né fund, para se t€ dalim nga
shtépia, do té sjell pasqyrén, té shohésh veten sa i bukur
je. - Ajo nuk geshi.

- Miré, - iu pérgjigj biri pa ndon;jé shenjé llastimi. Ai foli
sa pér t€ théné dicka. Ai vazhdonte t& ishte pak i ngurtésuar,
pa e ditur pérse, gjé qé e pengonte t&€ pérfshihej né harené
e nénés. Nuk ishte e drejté. Ai urdhéroi veten té bénte njé
pérpjekje.

- Po shihja né€ jam gati pér fluturim, - i tha.

Néna po mbaronte s¢ mbylluri sumbullat e kémishés.

- Prit edhe pak, prit! - i tha ajo pa larguar syté nga puna
e vet. - Si dashke té fluturosh me prapanicén jashté? - Néna
u pérkul t€ merrte mbathjet mbi qilim.

- Pse, cfaré té keqe ka?

- Vijné zogjté e t€ hané hallatin e burrit.

Omer Huta u skuqg. Qysh kur i kishte dorézuar revolen e
té atit, néna nuk 1 kishte folur mé& me njé gjuhé té tillé. Pse
ky kthim prapa sot? Kishte, megjithaté, dicka ngjethése né
pérfytyrimin e zogjve tek i g¢ukisnin até, qé néna e quante
“hallati 1 burrit”. Dhe ai, né fluturim, duke tundur vrullshém
krahét, n€ mes té giellit t& hapur, nuk kishte ku t€ mbéshtetej
pak sa té lironte duart pér t’'u mbrojtur. Néna ia ndérpreu
pérfytyrimin.

- Ngrije kémbén! - tha ajo dhe e trokiti me majat e
gishtérinjve né gjurin e djathté. - Mbathjet nuk vishen nga
koka, apo jo?

- Pse jo? - ia ktheu biri dhe qeshi. Ngriti kémbén e
djathté, pastaj t€ majtén dhe uli duart poshté, i gatshém té
mbrohej né rast se néna do ta guduliste midis shaléve, si¢
e kishte pasur dikur zakon. Por néna nuk e gudulisi. Ajo u

hoq madje sikur nuk e vuri re fare sendin e vogél né fund té
barkut té tij. Mbathjet ishin po ashtu té buta, prej pambuku
té¢ bardhé dhe i1 pércollén népér kémbé até freskiné e
kéndshme, njésoj si kémisha.

- Ushkurin shtréngoje veté sa t& duhet! - tha néna. Dhe
shtoi: - Por, shtréngoje miré! Po t€ rané brekét rrugés,
béhesh gazi i botés.

Omer Huta geshi pérséri. E geshura po i bénte miré. Ai
e mori, megjithaté, seriozisht paralajmérimin e nénés.
Shtréngimi i ushkurit nuk ishte puné krejt e lehté. Ai
duhej té gjente masén, q€ mbathjet t€ mos i vareshin dhe
as t€ mos e vrisnin te kockat e legenit. Zanat mé vete
ishte edhe lidhja e ushkurit. Nyja duhet t€ mbante deri
né fund té udhétimit, q¢ Omer Huta nuk e dinte sa do té
zgjaste. Me siguri shumé oré. Por edhe té zgjidhej lehté
kur do t’ia donte nevoja té higej ménjané rrugés pér té
derdhur ujé. Néna ndérkohé po pérgatiste tirqit. Ato ishin
prej shajaku, té€ ngjyer né té kafté dhe té€ zbukuruar me
gajtané t€ zinj, q€ nuk dalloheshin shumé. Shajakun e
kishte endur veté néna dhe e kishte ngjyer vjeshtén e
kaluar, duke e zier me 1évozhga arrash t€ papjekura miré.
I valuar dhe 1 rrahur pastaj gjaté ashtu si¢ ishte i lagur,
shajaku ishte zbutur miré dhe rrinte i derdhur pas trupit. I
lagur, shajaku béhej plumb i réndé dhe biri mbante mend
qarté sa ishte lodhur tek ndihmonte nénén pér ta nderur.
Ai nuk 1 kishte véné ndonjé réndési kur néna i kishte
théné se kété shajak e kishte punuar me kujdes t€ veganté
dhe 1 kishte shkelur syrin. Néna ishte e njohur né gjithé
krahinén pér punédoret e saj dhe punonte gjithcka me
kujdes e dashuri t€ madhe.

Omer Huta nuk do té kishte mundur ta mbéshtillte
brezin, edhe sikur néna t’ia kishte kérkuar. Néna i tha se
brezi i tij ishte 1 gjat€ vetém katér metra. Ajo i shpjegoi se
kur t& zgjatej edhe ca (nuk i tha “kur té béhesh burré”, duke
nénkuptuar se burré€ ishte ai tashmé), dhe t€ mbushej miré
né€ mes, brezi do t&€ ishte mé i1 gjat€. Ndoshta pesé, ndoshta
gjashté metra. Brezi ishte njé lloj shalli prej shajaku té
hollé, i gjeré njé doré burri dhe me lara bardh e zi. N¢€ t€ dy
skajet po ashtu kishte tufa bardh e zi. Omer Huta, me brezin
e shtrénguar pas mesit pér heré té par€, e ndjeu trupin e vet
ndryshe. Kishte njé shtypje né fundin e shtyllés kurrizore,
gj€ g€ niste njé rrymé drejt shpatullave, pér t’1 drejtuar ato
e pér t’1 térhequr prapa. Edhe qafa ndryshonte géndrim. Ajo
tendosej dhe e ngrinte kokén lart me njé hije krenarie. Ai
nuk mendoi megjithaté pér krenarin€, por béri disa 1€vizje
té pavullnetshme, si pér t’u siguruar se do t€ ishte n€ gjendje
t’1 urdhéronte gjymtyrét e veta, qé néna i vuri re.

- Bukur, €7 - iu drejtua ajo.

- Mé duket vetja si hu, - iu pérgjigj biri. - E kam mesin e
ngriré, nuk arrij t€ pérkulem.

- Do t€ mésohesh, - i tha ajo. - Mos u b&j merak!

Omer Huta nuk nguli kémbé. Néna kishte né doré
xhamadanin.

- Jelek mos vish, - tha néna. - Nuk éshté ftohté.

- Miré€, - u pajtua biri.

- Eshté shumé i bukur, apo jo? - tha néna duke shpalosur
xhamadanin para véshtrimit té tij.

- Shumé 1 bukur.

- E kam zgjedhur me shajak té kuq, - vazhdoi ajo. - Si¢ u
shkon djemve t€ moshave té€ reja.

- Shumé i bukur, - pérsériti biri, ndérsa népér mend 1
kaloi pyetja e vjetér se kur vinte mosha e tij pér t&€ marré
vendin g€ i takonte n€ burg. Ai nuk e kuptoi pérse duhej t’i
shpifej nj€ pyetje e tillé né€ até rast.

Néna e vuri re hijen e kuge qé€ 1&évizi népér syté e birit.

- Duhet t€ nxitojmé, - tha ajo. Dhe 1 zgjati xhamadanin
birit. - Vishe veté! - shtoi. - Uné po shkoj t€ béj gati gjérat
€ mia.

Omer Huta mori xhamadanin pa nxjerré z€. Para se ta
vishte, e rrotulloi njéheré népér duar. Xhamadani i1 kuq
ishte géndisur me gajtané té zinj dhe me fije ari. N& pjesén
e pérparme, né t€ dy anét e kraharorit, ishte i mbushur me ca
sumbulla t€ médha si kérpudha bojé portokalli, t€ punuara
shumé imét me gjilpéré. Omer Huta futi krahét n€ méngét e
gjera. Atij iu kujtua premtimi i nénés pér t’i sjellé pasqyrén.
Nuk kishte mé kureshtje té€ shihte veten si duke;.

Néna, si ta kishte ndier qé biri nuk kishte mé kureshtje
pér pamjen e vet, u kthye pa pasqyrén.

- Mos harro geleshen! - tha. Dhe shtoi: - Me geleshe do
té dukesh mé 1 madh se¢ je. M& miré késhtu. Pér ata qé
s’té njohin, e kam fjalén. - Néna vuri buzén né gaz me njé
parandjenjé t&é papritur fajésie. Mos kishte folur tepér dhe e
kishte lénduar birin, qé€ e dinte veten burré tashmé?

Omer Huta e kishte kuptuar drejt nénén. N&€ malési djemté
vinin qeleshe zakonisht kur mbushnin pesémbédhjeté a
gjashtémbédhjeté vjet. Ai ishte gati pér nisje, por néna nuk
po ijepte shenjé t€ dilnin. Ajo e hoqi edhe merakun e fundit.

- Orén po e blejmé né€ qytet, po gjet€m njé t&€ mire.
Takéme té tjera nuk ke.

- Cfaré€ takémesh?

- Takémet q€ mbajné€ burrat kur nisen pér rrugg.

Biri i dha nénés t€ kuptonte me nj€ rrudhje té qafés se
shpjegimi 1 saj nuk ishte i mjaftueshém.

- Burrat mbajné zakonisht me vete kutiné e duhanit, orén
dhe armén. Kéto jané takémet e tij t€ udhétimit. Ti nuk pi
duhan e kjo kuti s’t€ duhet. Oré nuk ke. Revole ke, por do
ta lemé né shtépi késaj here.

- Pse ta lemé né shtépi? Eshté revolja ime, - u hodh Omer
Huta.

Néna nuk iu pérgjigj menjéheré. Ajo duhej té gjente njé
pérgjigje pajtuese me birin. Pa i pérmendur se biri, sipas
ligjit, ishte ende 1 voggl pér t€ mbajtur armé. Ai nuk e dinte
se revolja e tij kishte gené gjithmoné pa fisheké né rastet
e dy viteve t€ fundit, kur e kishte pasur me vete népér
mbledhjet e ndryshme té€ burrave. Pa i pérmendur po ashtu
edhe se revolja né vetvete ishte pa leje. Néna kishte hequr
mundim t€ madh pér ta fshehur kur shtépiné e tyre e bastisén
xhandarét pas arrestimit t€ Oso Hutés.

- N& qytet po shkojmé pér tjetér gjé, - tha me njé z¢€ té
vendosur. - Nuk po shkojmé pér lufté.

Omer Huta e pérktheu sipas ményrés s€ tij. Néna po i
kujtonte se zemra e dragoit né kraharorin e tij nuk ishte
rritur ende sa pér té€ béré mrekullira. Ai i dha té drejté nénés.

Pasi u vuné pér rrugé, Omer Huta u kujtua pérséri se
né qytet po shkonte pér heré t& paré. Rrjedhimisht, ishte
vértet udhétimi mé 1 jashtézakonshém, qé ai kishte béré
deri até€heré. Por, Omer Huta kishte njohjen e vet lidhur me
qytetin e q€ buronte nga pérrallat, nga kéngét e kreshnikéve
dhe nga historia e babait. Omer Huta nuk e pati t& véshtiré
t’1 pérmblidhte gjithé njoftimet, qé zotéronte mbi qytetin.

Ishte pallati i madh, ku jetonte mbreti dhe burgu i zi, ku
mbreti mbyllte armiqté e tij. Omer Huta gérmoi njé copé
heré né kokén e vet pér t’u siguruar se nuk dinte asgjé mé
tepér pér qytetin. Cudi, edhe pérrallétarét stérgjyshoré, edhe
heron;jté ishin té€rhequr njésoj vetém nga luksi dhe zemérimi
mbretéror.

Né qasje me veté mbretin, kishte njé dallim thelbésor
midis heronjve dhe pérrallétaréve. Qofshin ata kreshniké
apo njeréz me zemér dragoi si babai 1 tij, shihnin te mbreti
méshirimin e padrejtésisé dhe ishin né lufté t&€ hapur me té.
Népér pérralla ndodhte zakonisht krejt e kundérta. Mbreti
kishte bekimin e Peréndis€¢ dhe fuqiné pér té€ mbrojtur
popullin e varfér nga padrejtésité¢ dhe mjerimi. Pa déshirén
e tij, Omer Huta e ¢oi mé tej arsyetimin e vet. Si kreshnikét
ashtu edhe babai 1 tij ishin bij t€ maleve. Domethéné, kishte
njé armiqési t€ papajtueshme midis mbretit dhe bijve té
maleve, njé armiqési qé€ vinte nga shumé larg. E q€, me sa
dukej, do t& vazhdonte. Omer Huta e zuri veten né faj duke
menduar me pélqim pér mbretin e pérrallave, nga zemra
e té cilit buronte lumé dashuria pér popullin e tij. Mbreti
éshté vetém njé€, ashtu si Peréndia, tha ai plot vendosméri
me vete. Dhe éshté, po ai mbret qé dikur mbyllte n€ burgun
e zi kreshnikét, tani ka mbyllur atje babain tim. Nesér do té
mé mbyllé€ mua, me patjetér, shtoi Omer Huta, me getésiné
e njeriut qé kérkon me vendosméri fatin e vet.

Néna ecte pérpara, pa folur, me nj€ hap té shpejtuar si té
ishte vetém. Ajo mbante né€ duar dy trasta mjaft t&€ médha
me ndérresa dhe ushqime pér babané. Ajo dukej sikur nuk e
ndiente peshén e tyre. Djali e ndigte po ashtu pa folur, duke
rregulluar si mundej frymémarrjen népér rrugén e ngushté
kémbésore, ku shpesh edhe kuajt kalonin me véshtirési nése
ishin t€ ngarkuar. Dé€llinjat an€s rrugés ishin t€ rrjepura nga
ferkimi.

Ainuk donte t€ mendonte mé pér mbretin. Heshtja e nénés
dhe e krejt peizazhit pérreth nuk ishte fare e pérshtatshme
pér t’ia nxitur Omer Hutés déshirén té pérfytyronte si do
té ishte qyteti ku po shkonte. Nénén nuk mund ta pyeste.
Asaj nuk 1 pélgente té fliste kur udhétonte. Mbéshtjellé me
gjithé kété heshtje, ajo ngjante sikur e kishte harruar burrin
e vogél pas vetes. Omer Huta ishte 1 lir€ té thurte vetmevete
pamjet g€ e prisnin né vendin, ku do e gjente lindja e diellit.

Pér shumé arsye, 1 pari iu faneps pallati mbretéror.

Pallati kishte mure t€ larta e t€ bardha. Aq té larta sa njeriut
1 rrézohej qeleshja pér sé prapthi po té€ ngrinte véshtrimin
drejt catis€. Ashtu t€ bardha, muret ngjajné si té€ ndértuara
me boré t& ngriré. Omer Hutés iu duk se krahasimi me
borén pércillte njé pérshtypje té€ tepruar ftohtésie. Brenda

mureve t€ pallatit mbretéror sigurisht qé jetonin njeréz.
Dhe jo ujqér. As arinj. Madje as kaproj. Ai nuk e pranonte
dot mendimin se banorét e pallatit mbretéror ishin mé té
géndrueshém ndaj t€ ftohtit se banorét e fshatit t€ tij, ku
gjithashtu bénte dimér shumé i ashpér. Pérfshiré kétu edhe
veté mbreti, i cili, sidoqofté, kishte digcka t€ mbinatyrshme,
qé e dallonte nga tokésorét e tjeré. Por pa ngjashméri me
kreshnikét, n€ sojin e t& ciléve bénte pjes€ edhe babai i tij.
Megjithaté, pallati ishte i mbretit dhe, si banesa e njé€ krijese
té mbinatyrshme, doemos q¢€ ishte i ndértuar me njé léndé
té jashtézakonshme, t€ cilén Omer Huta nuk e merrte dot
me mend cfaré ishte. Rrezatimi i bardhé€ linte pérshtypjen
se ishte 1 lyer, né vend t&€ bojés, me qumésht t€ rrahur. Nga
dritaret e médha, népér kopshtet g€ e rrethojné pallatin sa
té ha syri e q€ jané t€ mbushura me gjithfarélloj lulesh e
pemésh, pérhapet njé getési dhe prehje parajse. Vizitorét e
rastésishém, ashtu si banorét e pérhershém té késaj parajse,
ndiheshin sé€ brendshmi té detyruar té flisnin me z¢& t&é ulét.
Omer Huta do t€ kishte dashur t€ vendoste zogj, shumé zogj
népér kopshtet magjike té pallatit mbretéror, por nuk guxoi.
Ndoshta mbreti nuk e duronte kéngén e zogjve.

Gjithandej pallati ka porta té gjera, né ané té té cilave
géndrojné rojat me uniformat e pispillosura, me trupin
drejt, pa 1 kthyer syté nga vargu i paképutur i njerézve qé
hyn e del lirisht si n€ shtépiné e vet. Kéta njeréz kané ardhur
deri nga skajet mé té largéta t€ mbretérisé t€ qajné hallet me
mbretin e tyre. Ai 1 pret nga méngjesi né mbrémje ulur né
fronin e tij t& larté, n€ nj€ nga sallat e médha e plot drité.
Mbreti bén kujdesin mé t€ madh pér t€ fshehur edhe shenjén
mé t€ vogél t€ lodhjes apo t€ mérzisé. I dé€gjon njé e nga

